Oamastanrahkadusat davvisami
girjjalaSvuodas

LENE ANTONSEN JA LAURA JANDA
UiT Norgga arktala$ universitehta

Letne analyseren 3812 davvisamegiela oamastanrahkadusa: substantiivvaid maidda lea
lasihuvvon oamastangeazus (SOG) ja gihpuid main lea refleksiivapronomen mas lea
oamastangeazus, ja substantiiva (ieza-gihppu). Cealkagiid letne viezZan vuosttazettiin
Cappagirjjalasvuoda teavsttain, muhto maiddai moatti teavsttas mat eai gula nu Cielgasit
Cappagirjjalasvuhtii. Materiala ¢ajeha giellanuppastusa mas ieZa-gihppu boahta eanet ja
eanet SOG sadjai anaforala$ oktavuodain. Dutkamusa materidla boarrdseamos calliide lea
syntaksa dehalas faktor oamastanrahkadusa valljemis, muhto gaskabuolvvas ja nuoramus
buolvvas lea semantihkka dehdlacéat. Odda testameanta sulastahtta boarraseamos calliid
teavsttaid, ja Johan Turi giella allana muhtun muddui gaskabuolvva gillii. Orru ahte giela
siskkaldas faktorat leat mielde lasiheamen leavttu giela nuppastussii, ja dutkanmaterialas dat
dahpahuvva sullii seamma ladje Suoma beale Deatnogattis ja Guovdageainnu guovllus.

Faddasanit: oamastanrahkadusat, oamastangehcosat, syntaksa, davvisaimegiella,
giellarievdan

1 Laidehus

Go davvisamegielas galga muitalit ahte juoga gulld cealkaga subjektii, de
lea dabalas juogo lasihit oamastangehcosa substantiivii, latnjas-is, dahje
geavahit genetiivvahapmasas refleksiivapronomena, iezas latnjii. Seamma
calli sahtta sihke lasihit oamastangehcosa substantiivii ja geavahit reflek-
siivapronomena oktan substantiivvain measta seammalagan konteavsttain,
nugo dan guovtti ovdamearkkas, mat leat vizzojuvvon Elle Marja Varsa
romanas: go ollii latnjasis ja go ollii iezas latnjifi] (EMV1: 46, 61). Halii-
detne guorahallat variaSuvnnaid eavttuid ja letne Coaggan dutkanmateriala
teavsttain maid ¢allit leat riegddan aigodagas 1854—1984 ja leat bajasSaddan
guovtti guovllus. Munno jearaldagat leat:

1. Leatgo dat guokte oamastanrahkadusa friddja variasuvnnas, vai leago
daid geavahusas semantihkala§ dahje syntavssala$ erohus? Makkar

erohus dat livecii?
2. Leago geavahusas erohus suopmaniid dahje buolvvaid gaskkas?

Artihkkalis 4igo guorahallat mo namuhuvvon faktorat vaikkuhit rahkadusaid
valljemii.

Cuovvovas kapihttalis &ilgejetne oamastanrahkadusaid lagabut ja goalm-
mat kapihttalis muitaletne dutkanmateridla birra. Njealjat kapihttalis lea
sdhka oamastanrahkadusaid refererenvugiin ja mo materiala juohkasa
refererenvugiide. Vidat kapihttalis geh¢ce cealkagiid main leat guokte
oamastanrahkadusa mat leat cadnon seamma substantiivii. Dan mannel,
gudat ja ¢ihccet kapihttaliin, guorahalle rdhkadusaid syntavssa ja semantih-
ka. Géavccat kapihttalis moai geh¢¢e maid statistihkala$ analysat muitalit
faktoriid dehalasvuodas. Manimus kapihttalis lea konkluSuvdna.

2 Teoriija ja dutkan

2.1 Oamastanrahkadusat mailmmi gielain

Mailmmi gielain lea dabalas earuhit guovttelagan oamastanrahkadusaid (Heine
1997; Herslund & Baron 2001; McGregor 2009). Oamastanrahkadus sahtta leat
predikatiivvalas rahkadus, nugo davvisamegielas sus lea latnja ja latnja lea su, ja
maiddai adnominala rahkadus, mii davvisamegielas sahtta leat latnjasis ja ieZas
latnjii. Moai 4igo dés guorahallat adnominala rahkadusa. Goh¢odetne rahkadusa
substantiivva oapmin, mii lea seamma tearbma maid Sammallahti geavaha
(2005: 199). Dabalas lea juohkit omiid guovtti jovkui (Heine 1997; Herslund
& Baron 2001; McGregor 2009; Lichtenberk ja earat. 2011; Aikhenvald 2013):

1. Earutkeahtes oamasteapmi (eng. inalienable possession), mas oamit
dabalaccat leat fuolkkit ja rumaslahtut, muhto maiddai muhtun eara
substantiivvat.

2. Earuhahtti oamasteapmi (eng. alienable possession), mii lea buot eara
go earutkeahtes oamasteapmi.

Déan guovtti joavkku gaskkas ii leat Cielga radji, ja kultuvrraid gaskkas leat
erohusat das mo oamit juohkasit joavkkuide (Dixon 2009: 5-6).

North
Atlantic
Ocean

. Possessive prefixes 255
. Possessive suffixes 355

O Prefixes and suffixes = 32 %num
{

(O No possessive affixes 260

Govus 1. The World Atlas of Language Structures Online, Feature 57A: Oamastanaffivssat.
(Dryer 2013.)

Mailmmi gielain lea dabalas laktit oamastansuffivssaid dahje oamastan-
prefivssaid substantiivii. The World Atlas of Language Structures (WALS)
stuorra diehtovuddui leat coggojuvvon diedut gielaid ieSvuodaid birra. Govus
1 lea kérta mii ¢ajeha oamastanaffivssaid geavahusa mailmmi gielain. Gielat
main leat oamastansuffivssat, leat merkejuvvon alit jorbadasain, gielat main
leat oamastanprefivssat rukses jorbadasain, ja ranes jorbadasat fas ¢ajehit
gielaid main leat sirkumfivssat (affiksa lasihuvvo satnemaddaga goappage
beallai). Vilges jorbadas muitala ahte giela substantiivvain eai leat ollenge
oamastanaffivssat.

Kartta mielde oamastangehcosat leat ddbalacgat Afrihkas ja Asias, ja oamas-
tanprefivssat ja sirkumfivssat leat geavahusas Davvi- ja Lulli-Amerihkas.
Eana$ Eurohpa gielain eai leat oamastanaffivssat, ja karttas leat oamastansuf-
fivssat merkejuvvon dusse suoma-ugralas ja turkalas gielaide ja bretonagillii'.

1 Keltalas gielaid dutkamis ii leat dabalag goh¢odit dan fenomena oamastangeazusin,
muhto cilget ahte persovdnapronomen sahtta geardduhuvvot substantiivagihpu
mannel (g¢. ovdamearkka dihte King 2003: 80-82).

2.2 Davvisamegiela oamastanrahkadusat

Ovdamearkkain (1, 2) leat oamastanrahkadusat maid aigo artihkkalis guora-
hallat. Cujuhetne teavsttas vuollaisargon rahkadusaide.

(1) Vuoi go sahtten jur nie jalla, jurdilii Katja go ollii latnjasis ja balkestii
skuvlaveaskku cihkii. (EMV1: 46)

(2) Katja ii lean Sat cirron guhkes aigai, muhto go ollii iezas latnji manyil
go Niillasa luhtte bahtarii eret, de [...] (EMV1: 61)

Substantiivva masa lea laktojuvvon oamastangeazus, latnjasis, gohcodetne
SOG:n, ja gihpu mas lea refleksiivapronomen ja oamastangeazus, ja substan-
titva, ieZas latnjii, gohCodetne ieza-gihppun. leza-gihppu sahtta sisttisdoallat
SOG (gc¢. kapihttala 5.3). Oamastangehcosa referanssa gohcodetne oamas-
teaddjin. SOG ja ieZa-gihpu goh¢odetne oktasas namahusain oamastan-NP.

Oamastangeazus, vearba ja cealkaga vejola$ subjeakta sodjet seamma
persovnnas ja logus, ja namuhuvvon ovdamearkkat leat ovttaidlogu
goalmmat persovnnas. Cealkagis sahttd leat subjeaktasatni mii doaibma
oamastangehcosa referansan (antesedeansan), muhto go ii buot saimegiel
cealkagiin leat subjeaktasatni, de dan sahtta dulkot vuosttazettiin finihtta
vearbahami persovdnagehcosa referansan (Nickel & Sammallahti 2011:
500). Dan artihkkalis subjeaktasatni lea miellagiddevas semantihka dihte.
Maid earé cealkkalahtut sahttet leat oamasteaddjit nugo boahta ovdan
kapihttaliin 5 ja 6.

leza-gihpus leat goitge guokte sani: refleksiiva pronomen masa laktasa
oamastangeazus ovcci lahkai lohku-persovdna-kombinaSuvnna mielde,
ja substantiiva mii sodja guda kasusis (akkusatiivva ja genetiivva hamit
leat ovttalaganat) ja guovtti logu mielde. Dés lea ovdamearka ovttaidlogu
illatiivvas: ieZas latnjii. Gihpus sahtta dasa lassin leat adjektiiva ja lohkosatni
attribuhttan: iezas stuorra latnjii, iezas guovtti latnjii.

SOG habmejuvvo dainna ahte oamastangeazus laktojuvvo substantiivii,
kasusgehcosa mannai, nugo lanja-in-is, earret manggaidlogu komita-
titvva mas kasusgeazus laktojuvvo oamastangehcosii, lanjaid-is-guin.
IllatiivagehCosat ja ovttaidlogu lokatiivagehcosat leat earalaganat go ab-

soluhtta sojahusa gehcosat, nugo bajabeale illatiivaovdamearkkain -(i)i
(latnjii) ja -s- (latnjasis) boahta ovdan. Muhtun persovdna- ja kasusgehcCosat
callojuvvojit goappat ladje go laktasit barrastavval- ja barahisstavvalmad-
dagii, ja ieS matta sahttd leat eard hamis go absoluhtta sojaheamis (Nickel
& Sammallahti 2011: 103—111; Nielsen 1979 (1926—-1929): 118—-119).
Dan dihte SOG lea moalkat go ieza-gihppu, ja barrastdvvalsubstantiivva
sojahanparadigmas leat olles 78 iesSgudetlagan SOG-hami.

Davvisamegiela oamastanrahkadusat leat ¢ilgejuvvon giellaoahpain. Nielsen
(1979 (1926-1929): 117-124, 364-365) lea ¢allan veahas oamastangehcosiid
geavahusa birra, muhto son ii leat ¢ilgen geavahusa systemahtalaccat daid
referanssaid ektui. Nickel ja Sammallahti (2011: 105-111, 500-504) ollu
¢ieknaleabbo ¢ilgehus vuodduduvva sudno ovddes bargguide (Nickel
1994; Sammallahti 2005), ja moai letne geavahan sudno cilgehusa dan
artihkkala syntdksaoasi vuoddun. Outakoski (2003) buohtastahtta dav-
visamegiela refleksiivapronomena ¢atnama eara gielaide generatiiva teoriija
vuodul. Jomppanen (2009) lea guorahallan davvisdmegiela supiidnardhka-
dusa mii vuodduduvva oamastangehcosiid geavahussii. Davvisamegiela
oamastangehcosiid geavahus ii leat ovdal dutkojuvvon statistihkalaccat.

3 Dutkanmateriala

Letne ¢oaggéan oamastan-NP:id davvisami ¢appagirjjalasvuoda teavsttain,
main leat measta 0,7 miljovnna sani. Boarrdseamos callit, Anders Larsen
(AL), Johan Turi (JT), Klemet Nilsen Turi (KNT), Hans Aslak Guttorm
(HAG), Mikkel P. A. Bongo (MB) ja Anders O. Eira (AOE) leat riegadan
jagiid 1854—1927, digodagas mii rievtti mielde doall4 sisttis manga buolvva.
Gaskabuolvva ¢allit, Jovnna-Ande Vest (JAV), Kirsti Paltto (KP) ja Elle
Marja Vars (EMV) leat riegadan jagiid 1947-1957. Nuorra ¢allit leaba
Jens Martin Mienna (JMM), riegadan 1972:s, ja Maret Anne Sara riegadan
1983:s. Callit leat bajassaddan guovtti guovllus: Suoma beale Deatnogattis
ja Norgga bealde Guovdageainnu guovllus. Haliideimme guorahallat sihke
Norgga ja Suoma beale teavsttaid oaidnin dihte man olu ja man ladje
eanetlogu gielat vaikkuhit sdmegiela oamastanrahkadusaid geavaheapmai.
Letne maiddai valdan mielde vuosttas saimegiel romana, vaikko ¢alli Anders

Larsena ruovttuguovlu Navuotna ii gula valdodutkanguvlui. Romana lea
miellagiddevas§ danne go das leat ollu oamastanrahkadusat.

Teavsttain gdvnnaime oktiibuot 2283 rahkadusa main lea ieZa-gihppu dahje
SOG. Letne dasa lassin geavahan Odda testamentta mas gdvnnaime 1529
rahkadusa. Odda testamenta lea jorgaluvvon mangga vuoddoteavsttas.
Teaksta lea darkilis joavkobarggu boadus, ja joavku lea viggan bisuhit
dahje oc¢codit davvisamegiela oktilazzan golmma riikkas (Magga 2004:
52). Nu dat ovddasta muhtunldgan idedla samegiela, ja dan dihte leage
miellagiddevas teaksta.

Cealkagiidda main lea oamastanrahkadus, letne gilkorastan dakkar dieduid:
* Rahkadusa (SOG dahje ieZa-gihpu) ja refererenvuogi

* Oamasteaddji kasusa ja lohku-persovdna-kombinasuvnna, ja
semantihkala$ luohka

*  Oami késusa, semantihkalas luohka ja substantiivva vuoddohami

« Calli ja girjji namaid, buolvva masa &alli gulla ja geografalas
guovllu gos son lea eret

Maiddai eara faktoriid letne merkon, nugo oami logu ja leago nomengihpus
adjektiivaattribuhtta. Mannel ¢ajehuvvui dattetge ahte dat eai lean relevanta
diedut ja dan dihte dat eai leat mielde analysas. Cealkagat leat olamuttus
¢ujuhusain <http://giellatekno.uit.no/research/oamasteapmi> ja <http://
hdl:10037.1/10258>.

Buolva |Calli Saniid SOG Davjodat |leZa- |Davjodat
lohku lohku (/10000 |[gihpu |/10000
lohku
A. Larsenr. 1870 10150 151 149 12 12
J. Turir. 1895 48 559 89 18 24 5
B K. N. Turir. 1895 23400 43 18 3 1
H. A. Guttorm 28500 259 91 9 9
r. 1907
M. Bongo 8060 16 20 1 i
r. sullii 1923
A.0.Eirar. 1927 14 600 35 24 3 2
J.-A. Vestr. 1948 151592 512 34| 378 25
G K. Paltto r. 1947 81700 145 18 51 6
E. M. Varsr. 1957 92 500 187 20 156 17
J. M. Mienna 49100 20 4 68 14
N r. 1972
M. A. Sarar. 1983 29 800 57 19 64 21
Odda testamenta 136 522 1386 102 143 10
Oktiibuot 674 483 2900 43 912 14

Tabealla 1. Oamastanrahkadusaid davjodat dutkanmateridla c¢alliid teavsttain.
B = boarraseamos callit, G = gaskabuolvva ¢&llit ja N = nuorra buolvva callit.

Tabeallas 1 leat diedut dutkanmateriala birra, ovdamearkka dihte vuosttas
radiddus boahtd ovdan ahte letne guorahallan 10 150 sani maid Anders
Larsen lea callan. Su teaksta lei fidnemis beare babirhdmis, ja letne dan
dihte arvvostallan saniid logu. Larsena teavsttas gavnnaime 151 SOG, mat
dahket 149 juohke 10 000 sanis, ja 12 ieza-gihpu maid davjodat lea 12
dahpahusa juohke 10 000 sanis. Jus cealkagis lea parataksa mas leat eanet
substantiivvat de letne atnan dan oktan ddhpahussan, nugo cealkagis (3)
siiddus 17, man parataksa lea dahcis ja eatnis.

Guttorm, Vest ja Paltto bohtet Suoma beale Deatnogattis ja eara callit
Guovdageainnus ja Mazes, earret Larsen gii lea Navuonas eret. Nuoramus
buolvva ¢allit boahtiba goappasagat Guovdageainnus; ean gavdnan dien
buolvva ¢alli Suoma beale Deatnogattis.

Tabeallas oaidnit ahte Larsena ja Guttorma teavsttain ja Odda testamenttas lea
SOG ollu davjjit go earaid teavsttain. Teavsttaid muitalanvuohki, ovdamearkka
dihte man ollu dain lea njuolggo ovdanbuktin, vaikkuha erenoamazit SOG
eksoforalas geavahussii (g¢. kapihttala 4), muhto dutkanmateridla teavsttat

eai leat nu ieSgudetlaganat ahte dat sahtta vuodustit daid stuorra erohusaid
mat leat tabeallas.

Boarraseamos callit geavahit unnan ieZa-gihpuid, muhto geavahus lassana
nuorat buolvvain earret Paltto teavsttain. Vesta teavsttain lea SOG davjjit
go mangga boares ¢alli teavsttain, ja Mienna teavsttas fas SOG lea hui
harve. Mudui lea SOG davjodat 18-24 dahpahusa juohke 10 000 sanis
beroskeahtta buolvvas.

Materialas lea stuorra erohus das man ollu c¢allit oppalohkai geavahit
oamastan-NP:id. Déavja teaksta ii muital gii lea oamasteadd;ji, dahje kon-
teavsttas lea Cielggas gii oamasteaddji lea, nugo rabai calmmiid dan sajis
go rabai calmmiidis. Leimme jurddasan valdit mielde maiddai cealkagiid
main ii leat oamastanrahkadus muhto vuollaneimme das danne go davja lea
vattis arvvostallat goas galga gilkorastit dan mii ii leat cealkagis.

4 Refererenvuogit

Oamastangehcosiin leat ieSgudetlagan referanssat. Nickel ja Sammallahti
(2011: 501-504) govvideaba golbma refererenvuogi: anaforalas, endoforalas ja
eksoforalas. Dutkanmaterialas gavdnojit buot dat golbma vuogi, ja dasa lassin
letne gilkorastan vuogi maid gohcodetne generalas refererenvuohkin. Dan ka-
pihttalis guorahalle lagabut refererenvugiid ja daid davjodaga dutkanmateridlas.

4.1 Anaforalas refererenvuohki

Anaforala$? refererenvuogis oamastangeazus ¢ujuha oamasteaddjai, mii lea
cealkaga lahttu, dabalacc¢at subjeakta nugo ¢uovvovas cealkagiin:

2 Doaba anafora geavahuvvo maiddai viiddit mearkkasumis mii gok¢a buot daid
dahpahusaid main pronomen dahje eara satni gidde iezas referanssa muhtun eara
sani bokte das fuolakeahttd, leago dat satni seamma cealkagis, seamma dadjosis vai
eara dadjosis (Sammallahti 2005: 189).

(3) Katja balai nu ahte giedat vel doarggistedje go gulai ahcis ja eatnis
boahtime sisa. (EMV1: 116)

(4) It go oainne ahte Katja lea boahtan, dajai son iezas isidii. (EMV1:
116)

(5) Mu Ipmil adda didjiide buot maid darbbasehpet hearvas riggodagainis
Kristus Jesusis. (OT)

Cealkagis (3) subjeakta boahtd ovdan vearbba sojahanhami bokte. Vearbba
gulai subjeakta lea son (Katja), gii lea oamasteaddji, ja dhcci ja eadni leat
oamit ja oamastangeazus -s ¢ujuha cealkaga subjektii. Ovdamearkkas (4)
anaforalas rahkadusas lea ieZa-gihppu: son lea cealkaga subjeakta, masa
ieZas-sani oamastangeazus -s ¢ujuha. Ddin ovdamearkkain lea referdnsan
subjeakta, muhto oamasteaddji sahttd maiddai leat eara cealkkalahttu, g¢.
kapihttala 6. Oamastangehcosa ja referanssa gaskkas sahtta leat relatiiva-
cealkka (5). Séni riggodagainis oamastangeazus -s ¢ujuha Ipmil-satnai, ja
daid gaskkas lea relatiivacealkka maid darbbasehpet.

4.2 Endoforalas refererenvuohki
Endoforalas refererenvuohki ¢ujuha oamasteaddjai gii ii leat namuhuvvon
seamma oassecealkagis, muhto ovdala¢Cas seamma dadjosis dahje mudui

teavsttas. Dabalaccat referansa lea ovddit cealkagis nugo das:

(6) Malbmageaidnu han lei ain sin halddus, ja ulbmil lei diedusge geahccalit
doallat dan buot navccaideasetguin. (AOE: 66)

Séani navccaideasetguin oamastangeazus -set- lea manggaidlogu 3. persovnnas,
ja dat ¢ujuha ovddit cealkaga sin-pronomenii mii lea genetiivvas. Materialas
leat 17 endoforalas SOG-dahpahusa, ja dat dahket dusse 0,7 % buot cealkagiin
(g¢. tabealla 2).

Maiddai ieZa-gihppu sahttd geavahuvvot endoforalacfat (Nickel &

Sammallahti 2011: 506), ja materidlas gavnnaime 10 dakkar rahkadusa,
earret eara Cuovvovas cealkaga (7):

(7) Dusse heasta guodui stallanjalmmes baddegeazes. Dat leai ieZaset
heasta. (HAG2: 26)

Cealkagis iezaset ¢ujuha oamasteaddjai, muhto oamasteaddji ii leat namu-
huvvon seamma cealkagis iige ovddit cealkagisge. Lohkki ipmirda ahte lea
sahka muitalusa bearrasis.

4.3 Eksoforalas refererenvuohki

Eksoforalas (dahje deiktalas) refererenvuohki ¢ujuha oamasteaddjai gii lea
sagastallama oassevaldi. Substantiivii laktasa vuostta$ dahje nuppi persovnna

oamastangeazus. Cuovvovas cealkagiin oamasteaddji lea muitaleaddji:

(8) Na de geahccalii mearrananusvuodamet. (KNT: 124)

(9) lezamet civggat, liikkd jallat go daccat! (MAS: 29)

Oamastangeazus -met saniin mearrananusvuodamet (8) ja iezamet (9)
muitalit ahte oamasteadd;i lea mii.

Substantiiva sahttd maiddai leat eksoforalas vokatiiva, nugo dan ovdamearkkas:
(10) Gula, mandzan. (KP2: 6)

Buot vokatiivvat leat ovttaidlogu vuostta§ persovnnas, ja bealli dain lea
diminutiivvas, nugo mandazan (10).

Eksoforalas refererenvuohki geavahuvvo lunddola¢cat eanet teavsttas mas
lea ollu njuolggo ovdanbuktin dahje mas muitaleadd;ji lea vuosttas persovdna.
4.4 Generalas refererenvuohki

Referansa sahttd maiddai leat generalas. Dainna oaivvildetne ahte
oamastangehcosa referansa ovddasta eanet min buohkaid go dihto olbmo.

Oamastangeazus lea ovttaidlogu goalmmat persovnnas, nugo -s saniin
saniidis ja iezas (11-12):

(11) Mangii lea nu buorre beassat bidjat saniidis bahpara ala. (KP2: 53)

(12) Miha buoret livccii leamas baicca ruovttus iezas seanggas oaddit
(EMV1: 224)

4.5 Buohtastahttin

Dutkanmateriala cealkagiidda letne merkon refererenvuogi, ja de letne
buohtastahttan refererenvugiid davjodaga tabeallas 2.

Refereren- Sihke SOG ja leza- Oktii-
vuohki ieZa-gihppu S0G gihppu buot

Anaforala$ 90,5 % 3449 | 2566 74% § 883 | 26% | 100%
Endoforalas 0,7 % 27 17 63 % 10 | 37% | 100 %
Eksoforala$ 4,8 % 182 177 97 % 5 3% | 100%
Eksoforalas
vokatiiva 3,6 % 137 136 99 % 1 1% | 100 %
Generalas 0,4 % 17 4 24 % 13 |76 % | 100 %
Oktiibuot 100 % | 3812 | 2892 76 % | 912 |24 % | 100 %

Tabealla 2. SOG ja ieZa- juohkasupmi refererenvuogi ektui.

Tabeallas boahta ovdan ahte anaforala$ refererenvuohki dahka olles 90,5
% cappagirjjalasvuoda dutkanmateridlas. Dan mannel boahtd eksoforala$
refererenvuohki, ja oassi das lea eksoforala$ vokatiiva. Eksoforalas re-
fererenvuohki dahka oktiibuot 8,4 % (4,8 % + 3,6 %). Harvvimusat leat
endoforalas (0,7 %) ja generalas (0,4 %) refererenvuogit.

Eksoforala$ rahkadusain sadhtta SOG sajis geavahit genetiivahapmasas
persovdnapronomena ja substantiivva — ahccan sajis mu ahcci. Tabeallas
oaidnit ahte ieZa-gihppu hui harve geavahuvvo eksoforalaccat. Generala$
réhkadussan lea fas SOG hui harve. DusSe anaforalas ja endoforalas rahka-
dusain lea gilvu SOG ja ieza-gihpu gaskkas. SOG geavahuvvo 74 %:s
anaforala$ rahkadusain, ja 63 %:s endoforalas rahkadusain. Dan dihte letne
valdan dusse dan guokte refererenvuogi mielde cuovvovas analysaide.

Govvosis 2 letne buohtastahttan man ollu juohke ¢alli geavaha SOG ja ieza-

gihpuid anaforalas ja endoforala$ rahkadusain, ja das bohtet ovdan stuorra
buolvvaidgaskasas erohusat. Boarraseamos ¢allit, earret Johan Turi, ja Odda

testamenta ¢4jehit sullii seamma juohkaSumi — SOG geavahuvvo 89 %:s
dahje eanet dahpahusain. Johan Turi spiehkasta das go su teavsttas lea 79 %
SOG, ja son lahkona dien dafus gaskabuolvva calliid geain lea 50-70 % SOG.

100 %
90 %
80 %
70 %
60 %

50 %
W ieZa- %

B SO0G %

40 %
30%
20%
10 %

0%

Govus 2. Anaforalas ja endoforalas rdhkadusat. Juohkasupmi ¢élliid mielde:
B = boarraseamos callit, G = gaskabuolvva &llit ja N = nuorra buolvva callit.

Logut orrot ¢ajeheamen ahte nuorat buolvvat geavahit ieZa-gihpu muhtun
muddui gokko boarrasepmosat geavahivcé¢e SOG. Boarraseamos callit
geavahit unnan ieZa-gihpuid, ja go geah¢c¢a teavsttaid lagabut, de oaidna
ahte sii allanit geavahit ieZa-gihpu vuosttaZettiin earuheaddji cealkagiin:

(13) Mun jurddasin eambo eatni go iezan dili birra. (AOE: 11)
lezan-satni lea eatni-substantiivva vastta, ja goappasagat modifiserejit

dili-sani (13). Nuorat ¢allit geavahit ieza-gihpuid ollu viidaseappot go dusse
kontrasterema dihte.

5 Guokte oamastanrahkadusa seamma
substantiivvas

Materialas leat maiddai ddhpahusat main seamma substantiivvas leat guokte
oamastanrahkadusa. Dan kapihttalis guorahalle daid.

5.1 Persovdnapronomen ja ieZa- seamma gihpus

Gavnnaime 59 dahpdhusa main leat sihke persovdnapronomen ja ieza-hdpmi

mat ¢ujuhit seamma oamasteaddjai. Bealis ddhpahusain persovdnapronomen

lea ieZa-gihpu aidna referansa seamma cealkagis:

(14) Ja dal ahkku aitto cearsai ilus dego stuoratge hearrat livéce lean su
guossis, vaikke eai lean go su ieZas nieida ja nieidda pubertehtaahkdsas

bardni Ari. (KP1: 143)

(15) Sudno iezaska eallin ii lean dat mii geasuhii eanemusat. (JMM: 68)

Cealkagiin (14) ja (15) su iezas ja sudno ieZaska leat subjeaktagihpu oassin,
ja su ja sudno Cujuhit olbmuide geat leat namuhuvvon ovddit cealkagis.
Nuppe bealis dain cealkagiin lea eara referansa persovdnapronomena lassin,
mii lea mielde deattuheamen oamasteami, nugo das:

(16) Joavnnas leat su iezas olbmat. (EMV1: 219)

Sihke su- ja ieZas-saniid referdnsa lea cealkaga (16) logalas subjeakta: Joavnna.

5.2 Pronomen ja SOG seamma gihpus
Maiddai persovdnapronomen ja SOG sahttet leat seamma gihpus. Materialas

leat 34 dakkar gihpu. DusSe ovtta ddhpahusas persovdnapronomen rievdada
endoforalas rahkadusa anaforalas$ rdéhkadussan:

(17) Dan dihtii Ipmil attii sin vaimmuideaset anistumiid ja nuoskivuoda haldui,
nu ahte sii gaskavuodaineaset heahppasuhtte rupmasiiddiset. (OT)

Cealkagis (17) vaimmuideaset oamasteaddji lea sin, man referansa lea
ovddit cealkagiin. Dédbalac¢amusat SOG-rahkadus livécii anaforalas maiddai
persovdnapronomena haga, nugo ¢uovvovas ovdamearkkas mas sihke sin- ja

galvvuineasetguin-saniid referansa lea cealkaga subjeakta: mearra-olbmot.

(18) Na ja de dasto mearra-olbmot sin galvvuineasetguin. (KNT: 56)

Earé rahkadusat leat eksoforalaccat, nugo ¢uovvovas cealkagis mas lea
vejolas sihkkut mu rievdatkeahttd cealkaga sisdoalu:

(19) Mu Ahéédn viesus leat ollu lanjat. (OT)

5.3 IeZa-gihppu sisttisdoalla SOG
Materialas leat ¢ieza dahpahusa main lea sihke SOG ja ieZa-hapmi, nugo:

(20) Diekko nai ferten rampot iezan bartnan, i mu bardni gal dajo jur
rivguiguin. (MB: 51)

Sihke iezan- ja bartnan-saniid referansa lea cealkaga subjeakta, maid das
ovddasta finihtta vearbahami ferten persovdna- ja lohkogeazus.

5.4 Buohtastahttin

Seamma gihpus sahttet geavahuvvot guokte oamastanrahkadusa:
genetiivahapmasas persovdnapronomen sahtta laktojuvvot sihke ieZa-gihppui
ja SOG:i, ja ieza-hapmi ja SOG sahttet geavahuvvot ovttas. Materialaid
dahpahusaid mearit leat merkejuvvon tabellii 3.

Rahkadus Pers.pron.+ | Pers.pron. + SOG | IeZa-gihppu
ieZa-gihppu mas lea SOG
Boarraseamos 6 27 1
callit
Gaskabuolva 33 1 5
Nuorra buolva 3 2 1
Odda testamenta 17 4 0
Oktiibuot 59 34 7

Tabealla 3. Guokte oamastanrdhkadusa seamma gihpus.

Dabala¢Camus duppalrahkadus lea persovdnapronomen ja ieZa-gihppu, ja dat
gulld erenoamazit gaskabuolvva gillii. Boarraseamos ¢allit harve leat geavahan
dakkara. Sin teavsttain leat dusse guhtta dahpahusa, mat buot gullet oarjeguovllu
calliidde. Fuomasanveara lea ahte gaskabuolvvas leat 4,5 geardde eanet ieZa-
gihput go nuoramus ¢alliid teavsttain (g¢. tabealla 1), muhto dat duppalrahkadus
lea dattetge 11 geardde dabalaccat gaskabuolvvas go nuoramus buolvvas.

Réhkadus mas leat sihke persovdnapronomen ja SOG, gulld vuosttaZettiin

boarrasat buolvvaid gillii, go dutkanmateriala 34 cealkagis leat 31 vizzojuvvon
juogo boarraseamos calliid teavsttain dahje Odda testamenttas.

6 Oamasteaddji

Dan kapihttalis gehc¢Ce oamasteaddji sojaheami ja semantihka.

6.1 Oamasteaddji kasus

Cealkagiin (4, 5) lea referansa (oamasteaddji) nominatiivvas, muhto dut-
kanmaterialas lea anaforala§ oamastan-NP referansa buot kasusiin earret
essiivvas ja komitatiivvas. Das bohtet juohke kasusis sihke SOG ja ieza-
ovdamearka, maid letne vuollaisargon oktan referdnssain. Cuovvovas guovtti
cealkagis lea referansa illatiivvas, Birggehii (21) ja goaskai (22):

(21) Birggehii lei hui lossat cuovvut bértnis dusialas eallima. (JAV2)

(22) Sudnos eai lean manat ja danin Ellas lei goaskdai dego ieZas nieida (KP2: 127)

Cealkagiin (23-25) referansa lea lokatiivvas: Heandaragas, mus ja adjagis:

(23) Birgget ii ddden, mii Heandaragas lei dhcis vuostd. (JAV?2)

(24) Mus ii leat sadji radjat buot sattuidan. (OT)

(25) Muhto dien ddjagis lea iezas suollemasvuohta. (KP2: 107)

Go referansa lea lokatiivvas, de SOG dabalaccat gulla adverbialagihppui, nugo
ahcis vuosta-gihpus referansa lea Heandaragas (23), dahje dat lea infinitiivahami
objeakta, nugo mus ja rddjat buot sattuidan (24). 1i juohke ddhpdhusas livcce
lunddolas geavahit SOG ieza-gihpu sajis. Cealkagis (25) lea habitiivarahkadus ja
ieza-gihppu: adjagis lea ieZas suollemasvuohta, ja munno materialas eai gavdno
ovdamearkkat main livé€ii habitiiva ja SOG, nugo: *ddjagis lea suollemasvuohtas.
Cealkagat (21-25) leat ovdamearkan maid das ahte go cealkagis ii leat heakkala$
subjeakta, de anaforalas oamastangeazus sahtta laktasit vasihanpartisipantii dahje

hélddasanstatutiivii (Sammallahti 2005: 191; Nickel & Sammallahti 2011: 503).

Referansa sahtta leat objeakta, mii lea akkusatiivvas, Katja (26) ja Ken
Thomasa (27):

(26) Son cuovui Katja latnjasis, ja manas ies maid nohkkat. (EMV1: 173)

(27) Oaidnit Biera ja Maret Lailla, Ken Thomasa iezas nieiddain — vazzime
giehtalaga balgadid mielde [...] (EMV1: 219)

(28) Diktet sin dahkat bargguset iluin, ii Suohkki, dasgo dat livccii didjiide
vahagin. (OT)

Maiddai cealkagis (28) lea referansa akkusatiivvas, muhto das dat lea
infinihtta vearbahami subjeakta: sin dahkat bargguset’.

Referansa sahtta leat genetiivvas. Ovdamearkacealkagiin oamasteadd;ji ja
oapmi gullet seamma cealkkalahttui, subjektii: dhci gaskavuohta eadndsis
(29) ja adverbidlii: bohcco iezas coavjai (30):

3 Cealkkavastaga subjeakta lea akkusatiivvas go cealkkavastta doaibma valdocealka-
ga objeaktan (Nickel & Sammallahti 2011: 262).

(29) Ahci gaskavuohta eadndsis lei fas hui lagas ja liekkas. (JAV1: 121)
(30) Ja go boazu lea njuvvon, de varra valdo bohcco iezas coavjai. (JT)

Referansa boahtd muhtumin mannel oamastangehcosa, ja cealkagis (31)
lea ahkus-sani referansa ¢uovvovas satni, su:

(31) Earret ahkus su didna halestanskihparat leigga Issdt ja Heaika, geaid
luhtte sahtii cohkkat manggaid diimmuid. (JAV?2)

Dan rahkadusa sahtta maiddai dulkot endoforalazzan, nu ahte referansa
livécii ovddit cealkagis. Materidlas leat vihtta dakkar dahpahusa, ja dain
leat njeallje vizzojuvvon Odda testamenttas.

SOG oamasteaddji leZa-gihpu oamasteaddji
Kasus Juohkaseapmi SOG: Juohkaseapmi leza- OKktii-
kasusiid mielde | galle % ([l kasusiid mielde gihppu: | buot
galle %
Nom 79 % 21% | 100 %
1816 71 % 474 54 %
Vearba 72 % 28% | 100 %
(Nom) 659 26 % 250 28 %
AKk 62 % 38% | 100%
44 2% 27 3%
11 43 % 57% | 100 %
10 1% 13 1%
Lok 33% 67 % | 100%
21| 08% 43 5%
Gen 17 % 83% | 100%
16| 0,6% 76 9%
Oktiibuot | 2566 | 100 % 74 % 883 | 100 % 26% | 100 %

Tabealla 4. Oamasteaddji kasus anaforalas rahkadusain. Vilges ruvttuid proseantalogut
muitalit mo oamastan-NP:t juohkasit SOG:i ja ieZa-gihppui.

Tabealla 4 ¢ajeha mo oamastan-NP:id referanssat juohkasit kasusiid mielde.
Olles 3199 rahkadusas (1816 + 474 + 659 + 250) referansan lea subjeakta,
mii sédhttd ovdanbuktot subjeaktasaniin dahje dusse vearbba sojahemiin.
Erohus SOG dahje ieza-gihpu valljemis, les dal subjeaktasatni dahje dusse
vearba, ii leat statistihkalacCat earuheaddji.* Jus referansa lea akkusatiivvas,
de valljejuvvo davjjibut SOG go ieza-gihppu. Jus referansa lea genetiivvas
dahje lokatiivvas, de callit allanit valljet SOG sajis ieza-gihpu.® Materialas eai

leat ollenge rahkadusat maid referansa live€ii komitatiivvas dahje essiivvas.

6.2 Kongrueansa

Débalaccat SOG ja ieza-hapmi sojahuvvojit seamma logus go oamastead-
dji dahje vearba, muhto materidlas gdvnnaime 14 spiehkastaga. Muhtun
cealkagiin oamasteadd;jin lei ovttaidlogu substantiiva mas lea manggaidlogu
mearkkaSupmi, nugo girkoveahka-séatni cealkagis (32). Vaikko finihtta vear-
bahapmi lea sojahuvvon ovttaidlogus, de oapmi dattetge lea manggaidlogus
(bdhpaset), ja nu dat kongruere referanssa mearkkasumiin, iige hamiin:

(32) Mapwpil sartni cuovvolii girkoveahka bahpaset mielde girkogardai.
(AL: 23)

Guovtti ovdamearkkas lea vearba guvttiidlogus ja SOG lea komitatiivvas,
¢ajehan dihte ahte das lea sahka guovtti olbmos, nugo cealkagis (33):

(33) Leimme vahkarvieljainan Pirkkain meahcis cuoigamin. (KP1: 163)

Dakkar rahkadusaid leaba Nickel ja Sammallahti (2011: 324) ¢ilgen, muhto
sudno ovdamearkkain ii leat SOG.

Vaikko oamasteaddji lea cealkagis (34) ovttaidlogus (sahtii), de ieZa-hapmi
lea sojahuvvon guvttiidlogus ¢ajehan dihte ahte maiddai dés lea guovtti
olbmos sahka:

4 JuohkaSupmi Nom ja Vearba (Nom): y*-teasta =16.8, df = 1, p-arvu<0.001, muhto
beaktosturrodat lea dusse 0.07.

5  Erohus das lea stuorebus: y*-teasta =8.7, df=2, p-arvu = 0.01, ja beaktosturrodat =
0.22.

(34) Nu guhka go son dan muittii, de sahtii vierroolmmozin mearkut ieZaska

vvvvv

(JAV2)
Cealkagis (35) subjeakta lea ovttaidlogus (Lina), muhto iezaset luonddu-figa

oahpaheaddji muitala ahte Lina gulla skuvlaluohkkai, man oahpaheaddjis
lea sahka.

(35) Lina daddestalai iezaset luonddu-faga oahpaheaddji. (EMV?2: 132)

Materidlas leat ovcei dakkar ddhpéahusa, ja ¢allit bohtet buot buolvvain ja
guovlluin.

Nickel ja Sammallahti (2011: 521-522) ¢alliba ahte sdmegielas sahttd ovttaid-
logu earutkeahtes substantiiva geavahuvvot distributiivva mearkkasumis,
ovdamearkka dihte Sii masse heakkaset. Sudno ovdamearkkain lea
oamastangeazus dattetge manggaidlogus. Ovdamearka (36) cuovvu seamma
malle, go lea sahka mangga olbmos, muhtumat ledje, muhto objeakta
(gavttiset) lea dattetge ovttaidlogus:

(36) Muhtumat ledje veallanan, rohtten vel gavttiset oaivvis ala, daikke
beaskka. (HAG2: 66)

Muhto cealkagis lea maiddai nubbi rahkadus mas ie§ oamastangeazus gea-
vahuvvo distributiivva mearkkasumis, go oami oamastangeazus lea ovttaid-
logus (oaivvis). Materialas leat njeallje cealkaga main ie§ oamastangeazus
doaibma distributiivan, ja daid teavsttaid ¢allit leat Guttorm, Larsen ja Vars.

6.3 Oamasteaddji semantihkka

Oamasteaddji ii darbba$ leat olmmos, ja tabeallas 5 letne buohtastahttan
ieSgudetlagan oamastedd;iid.

Semantihkalas SOG % ieZa- %
joavku

OLMMOS 2461 96 % 858 97 %
EALLI 48 2% 7 1%
LUONDU 14 1% 5 1%
Eara 36 1% 13 1%
Oktiibuot 2559 100 % 883 100 %

Tabealla 5. Oamasteaddji juohkasupmi semantihkalas joavkkuide.

Oamasteaddji lea davjjimusat olmmos (96 %:s SOG-dahpahusain ja 97
%:s ieza-ddhpahusain). Tabeallas leat seammasullasas bohtosat SOG:in ja
ieza-gihpuin, ja rahkadusaid gaskkas ii leat statistihkalas erohus.® Materialas
leat ovdamearkkat main oamasteaddji lea ealli, go eallis leat sihke ¢ivggat,
rumasoasit ja eara dakkar ieSvuodat, nu ahte dan sahtta buohtastahttit
olbmuin. Go oamasteaddji lea luonddunamahus, de luondu davja govviduvvo
olbmolaganin dego das livé¢e rumasoasit dahje olmmoslas ieSvuodat.
Cuovvovas cealkagis govviduvvojit vuonat Jicknameara oassin:

(37) [...] muhto guhkkin cuovgd Jieknamearra vuonaidisguin [...] (HAG2: 108)

Maiddai luonddudilli, rumaslas dilli ja luondduoassi sahttet govahallojuvvot
olbmoléaganin, nugo skabma, nagir, beaivi ja dja cealkagiin (38—41):

(38) Skdbma dettii buot famuidisguin Mdhtebdikki. (JAV?2)

(39) Viimmat drpmolas nagir giesasta mu sallasis. (JAV1: 132)

(40) Juohke beaivvis leat doarvdi iezas vaivvit. (OT)

(41) Muhto dien adjagis lea iezas suollemasvuohta. (KP2: 107)

Biergasiin lea muhtumin gullevaSvuohta skahppui dahje sadjai, nugo
cealkagiin (42-43):

6  Erohus rahkadusaid gaskkas: y*-teasta =5, df=3, p-arvu=0.18.

(42) Eara biergasiid siste oidnostii maiddai dat skeankadiibmu, mii lei
viimmat valdojuvvon eret skahpustis. (JAV2)

(43) Dat liidni lea bahcan sadjdsis gitta otna beaivvi radjdi |...] (OT)

7 Oapmi

Dén kapihttalis guorahalle oami kasusa ja semantihka anaforala$ ja
endoforalas rahkadusain.

7.1 Oami kasus

Moai letne buohtastahttan mo oapmi juohkdsa kasusiid mielde anaforalas ja
endoforalas rahkadusain. Bohtosat leat govvosis 3. Ean gavdnan rahkadusaid
main oamasteaddji lea komitatiivvas dahje essiivvas, muhto oapmi lei buot
kasusiin.

Govus 3. Oami kéasus anaforalas ja endoforalas rahkadusain.

Govvosa 3 loguid mielde akkusatiiva lea dabala¢Camus kasus sihke SOG- ja
ieza-gihpu anaforala$ rahkadusain. Oami juohkasupmi kasusiid mielde lea
sullii sseamma SOG- ja ieza-rdhkadusain, earret kasusiin mat geavahuv-
vojit unnimusat. Go oapmi lea nominatiivvas ja essiivvas, de SOG sajis
geavahuvvo dabalaccat ieZa-gihppu. Vaikko endoforala§ oamastan-NP:t
leat ollu harvvibut go anaforala§ oamastan-NP:t, de leat bealli nominatiiva
SOG-déhpahusain endoforalaccat. Anaforalas SOG-rdhkadusat mat leat
nominatiivvas, leat dusse gavcci, ja buot leat Odda testamenttas:

(44) Mahttajeaddji ii leat stuorit go oahpaheaddjis, ii ge balvaleaddji stuorit
go isidis. (OT)

(45) Jesusa ruossa luhtte cuzzo eadnis, eatnis oabba, Marja, Klopasa ahkka,
ja Marja Magdalena. (OT)

Anaforalas cealkagiin lea dabalacCamusat sahka veardadallamis. Sanit
oahpaheaddjis ja isidis (44) leat nominatiivvas danne go dat veardiduvvojit
cealkaga subjeavttain mii maiddai lea oamastangehcosa referansa, ja rievtti
mielde lea SOG-substantiiva ellipttala$ vearbba subjeakta: go oahpaheaddjis
lea, [...] go isidis led’.

Harve lea oapmi essiivvas, ja materialas leat dusse guhtta SOG ja 17 ieZa-
gihpu. Das leat guokte ovdamearkka:

(46) Mu lei vattis dovdat su iezan dhccin. (JAV1: 39)

(47) Go siivihke “Leaska sihtd beali!”, de son ii dahkan duojasii occodeamen
aivve Maria beallinis. (AL: 45)

Cealkagiin leat sihke ieza-gihppu: iezan ahccin ja SOG: beallinis. Manit
cealkka leage aidna essiivacealkka man ¢alli boahta oarjeguovllus. Buot
eara essiivaovdamearkkat gullet juogo Odda testamentii dahje nuortaguovllu
calliid teavsttaide. DusSe barrastavvalsubstantiivvaid essiivahapmai lea
lasihuvvon oamastangeazus. Nickel ja Sammallahti ipmardusa mielde ii

VRV

7  Nielsena mielde nominatiivageavahus livé¢ii beare vejolas vokatiivvas (1979
(1926-1929): 118) ja logoforalas geavahusas, dalle go referere muhtun olbmo
jurdagii dahje cealkdmussii, ovdamearkka dihte Dat logai, oabbas lea dan bargan.

leatge déabalas lasihit oamastangehcosa essiivahamiide main leat golbma
stdvvala, dan sajis geavahuvvo ieza-gihppu (2011: 109).

7.2 Oami semantihkka

Dan kapihttalis guorahalle oami semantihka. Moai letne juohkan buot
substantiivvaid gavcci semantihkala$ jovkui. Okta stuorimus joavku lea
FUOLKI ja dasa gullet bdrtnis (48) ja iezan bartni (49):

(48) Loahpas son vuolggahii bartnis sin lusa. (OT)
(49) Mun vuolggahan iezan rahkis bartni. (OT)

Nubbi stuorra joavku lea RuMaS, masa gullet sanit calmmiideametguin (50)
ja iezade calmmiiguin (51):

(50) [...] dan man mii leat oaidnan calmmiideametguin, dan man mii leat
geahcadan ja man min giedat leat guoskkahan: eallima sani. (OT)

(51) Muhto doai goittot oinniide iezade calmmiiguin helikoptera ja amas
albmaid? (KP2: 115)

Maiddai opmopaT-joavku lea stuoris, ja cealkagiin (52—53) leat seamma
girjecallis goappatlagan rahkadusat main lea bierggas-satni:

(52) Ja nuppi beaivai lei Katja juo pahkkestan visot biergasiiddis ja lei
gearggus vuolgit go Inger bodii su viezzat. (EMV: 201)

(83) Valdde iezat biergasiid ja mana ruoktot davas! (EMV: 201)

FuoLki, RumAS ja opmopAT dahket sullii 66 % SOG-rahkadusain ja 37 % ieZa-
gihpuin. Dat heive bures dasa mii ¢ilgejuvvo dutkangirjjalasvuodas (Taylor
1996; Heine 1997; Aikhenvald 2013), ahte mailmmi gielaid prototyhpalas
geavahussii gullet justa dat golbma joavkku.

Moai letne juohkan buot substantiivvaid vel vida semantihkalas jovkui, ja
cealkagiin (54—61) leat substantiivvat mat gullet daidda joavkkuide.

Oapmi sahtta gullat ABSTRAKTA-jovkui, nugo sanit vaivvistat (54) ja iezan vaivvi (55):
(54) — Maid don vdivvistat sidat? jearai Abo. (AL: 36)
(55) Na movt dalle galggan sutnje beassat iezan vaivvi muitalit. (JAV3)

DAnprAHUS-jovkui letne bidjan saniid nugo eallimistan [eallimisttan] (56 ja
iezas eallimis (57):

(56) Vaikko mun diedan moai oaidnaletne fas, ahte don vuorddat mu, de orun
litkka vuosttas geardde eallimistan ballame vuolgimis. (EMV1: 137)

(57) Katja lei dal boahtan luoddaerrui_iezas eallimis. (EMV1: 154)
Daid saniid letne atnan BAIKIN: ruovttuidasaset (58) ja iezame ruovttu (59):

(58) Olbmot dopme fas ain ruovttuidasaset. (HAG2: 87)

(59) Gal moai goit dovde iezame ruovttu! (MAS: 166)

Olmmosnamahusaid mat eai leat fuolkenamahusat, letne bidjan oLmMmoOS-
jovkui, nugo gussiidis (60) ja iezas gussiide (61):

(60) Ahkku ii velge berostan gussiidis snahpdstallamiin. (MAS: 166)

(61) Ii oro goit vuos viidaneame, muhto doppe bohtet eambbo, dadjalii son
vuot iezas gussiide ovdalgo javkkihii goahtdai, beroskeahtta vuordit
sudnos makkarge vastadusa. (MAS: 106)

EArA-jovkui gullet buot eard oamit, maiddai luonddunamahusat nugo

vuonaidisguin ovdal namuhuvvon cealkagis (37).

7.3 Oami semantihkka buolvvas bulvii

Oami semantihka letne buohtastahttan buolvvaid mielde ja dasa lassin lea Odda

testamenta sierra. Govvosat bohtet das mannalaga vai lea alki buohtastahttit
bohtosiid.

Govus 4. Oami semantihkka anaforalas ja endoforalas rahkadusain. Gurut bealde leat
boarraseamos callit (n=604) ja olges bealde Odda testamenta (n=1336).

Govus 5. Oami semantihkka anaforalas ja endoforalas rahkadusain. Gurut bealde leat
gaskabuolvva cdllit (n=1338) ja olges bealde nuoramus callit (n=197).

Govvosiin 4 ja 5 oaidnit oami semantihkala$ juohkasumi anaforalas ja
endoforalas rahkadusain. Boarrdseamos c¢alliid teavsttain ja Odda tes-
tamenttas lea seammasullasa$ juohkasupmi semantihkalas joavkkuide.
Nuorat buolvvain SOG-geavahus unnu iezd-gihpu geavahusa ektui buot
semantihkala$ joavkkuin. Gaskabuolvva teavsttain OPMODAT, RUMAS ja FUOLKI
bisuhit buoremusat SOG, ja nuoramus ¢alli guoktasa teavsttain FUOLKI lea
aidna joavku mii Cielgasit allana SOG:i. Sudno teavsttain oLMMO$-joavku
muhtun muddui bisuha SOG, muhto dan buolvvas lea unnan materiala, dusse

......

Moai letne oalle roavvasit juohkéan substantiivvaid semantihkalas joavkkuide,
jalivecii darbu geahccat joavkkuid lagabut ja maiddai guorahallat materiala
saniid dasis. Ovdamearkka dihte opmopAT-joavkkus leat sihke davvirat maid
olmmos alkit sahtta lonuhit, nugo diktor ja biila, ja substantiivvat mat cujuhit
earutkeahtes refereanttaide, nugo /uohti ja eallu. Jus guorahalasii materiala

saniid dasis, de livEcii vejolas oaidnit man dehalas earutkeahtesvuohta lea
oamastanrahkadusa valljemii.

Go geah¢ca syntavssa ja semantihka ovttas, de SOG-rahkadusaid oapmi
lea 4lo olmmos go lea nominatiivvas, nugo cealkagiin (44, 45). leza-gihpu
oapmi sahttd leat vaikko mii, nugo suollemasvuohta (25, 41) dahje luodda,
nugo cuovvovas cealkagis:

(62) Navddi iezas luodda lea buorre, [...] (JT)

Vaikko artihkkala faddan leat substantiivarahkadusat, de lea miella
fuomasuhttit ahte materidlas leat maiddai guokte adjektiivva main lea
oamastangeazus:

(63) “Giittus ovddeziinnat!” (AL: 17)

(64) Nuorra olbmot geat ledje buoremusaideaset alde. (AL: 67)

Goappas ovdamearkkat leat vizzojuvvon Larsena romanas. Satni ovddezZiinnat
gulla eksoforalas rahkadussii, ja buoremusaideaset fas anaforalas rahkadus-
sii. Mapit satni ¢ajeha vel dan ahte lea vejola$ lasihit oamastangehCosa
adjektiivva superlatiivahapmai.

8 Statistihkalas§ analysat

Materidlas boahta ovdan SOG ja ieza-gihpu juohkasupmi merkejuvvon faktoriid
ektui. Logisttalas regreSuvdna lea arbevirola$ vuohki veardidit statistihkalac¢cat
mo faktorat vaikkuhit juohkasupmai go leat guokte vejolas arvvu (nugo SOG ja
ieza-). Logisttalas regreSuvnnain mihtida bohtosiid jahkehahttivuoda ovtta da-
hje eanet faktoriid ektui. Muhto guovtti sivas dat vuohki ii leat buoremus munno
materialii, iige eard lingvisttala§ materialaide: Logisttalas regreSuvdnamalle
eaktuda ahte materialat Cuvvot parametralaccat nu gohcoduvvon “normala”
juohkasumi (biellohdpmasas geavlin), muhto teakstacoakkéaldagas fenomenat
juohkasit dabalaccat eahpedassidit. Nubbi sivva lea ahte logisttalas regreSuvdna
eaktuda ahte buot vejolas variabelkombinaSuvnnat leat mielde materialas.
Muhto gielas lea davja rdigi sojahanparadigmas, ja munno materidlasge eai
leat cealkagat main oamasteaddji lea komitatiivvas dahje essiivvas. Materialas
leat maiddai eard raiggit: nuoramus buolvva teavsttat leat dusse oarjeguovllus,
eaige nuortaguovllus. Dan dihte logisttalas regreSuvdna ii doaimma nu bures.

Daid sivaid geazil moai valljiime geavahit statistihkalas klassifiseren- ja
regreSuvdnamuora CART, Classification And Regression Trees (Strobl ja earat
2009), govvidit SOG ja ieZa-gihpu juohkasumi. CART-malle heive bures
eahpeparametralas dieduide, ja boadus lea luohtehahtti vaikko materialas
eai leat buot kombinaSuvnnat. Dutkit leat buohtastahttan CART-malle ja
logisttalas regreSuvnna lingvisttala$ analysain (Baayen ja earat 2013), ja
bohtosat leat hui seammasullasaccat. CART cuolda dieduid optimala muorran
man lea alki dulkot, nugo 6. govvosis (geahca s. 36). Vuosttas suorri bajimusas
¢ajeha gudemus faktor adda cielgaseamos SOG dahje ieza-gihpu juohkasumi,
ja ovssiid sahtta cuovvut vulos oaidnin dihte mo diedut ¢uldojuvvojit, ja
gudemus faktorat addet buoremus juohkaSumi. Vuolimusas leat kdssat mat
¢ajehit galle ovdamearkka leat ¢uldojuvvon gudege balga mielde.

CART-analysa adda maiddai vejolasvuoda geavahit nu gohcoduvvon ”summal
muoraid” duodastit bohtosiid ja mihtidit faktoriid goralas dehalaSvuoda. Dalle
geavahuvvo soaittadhagas valljejuvvon oassi dieduin ja faktoriin, ja proseassa
geardduhuvvo méngii ja nu rdhkaduvvojit dievva klassifikaSuvdnamuorat
mat buohtastahttojuvvojit gdvdnan dihte ieSgudet faktora dehalasvuoda.
CART gulla R-programmii, mii geavahuvvo statistihkala$ rehkenastimii
ja govvideapmai (<http://www.project.org>).

Govvosis 6 oaidnit faktoriid maid mielde dutkanmateriala lea juhkkojuvvon
CART-analysas. Vuosttas juohkdseamis buot boarraseamos ¢alliid teavsttat
ja Odda testamenta ¢uvvot olges oavssi. Dat ¢4jeha ahte Odda testamentta
oamastanrahkadusat sulastahttet boarrdseamos davvisami ¢appagirjjalasvuoda
rahkadusaid. Dan oavssis materiala juohkésa dasto oamasteaddji kasusa
mielde, ja olges oavssis leat kdsusat main eanemusat geavahuvvo SOG.
Gurut oavssis leat genetiiva, illatiiva ja lokatiiva. Cuovvovas suoris materiala
juohkésa oami kdsusa mielde, ja erohus lea stuoris gurut oavssi (genetiivva)
ja olges oavssi (eara kasusiid) gaskkas. Vuolimus kassain oaidnit juohka-
seami SOG ja ieza-gihpu gaskkas, ja ovdamearkka dihte ahte SOG dahka
sullii 80 % dan 23 cealkagis main oapmi lea genetiivvas.

Muorra ¢ajeha ahte boarraseamos ¢alliin semantihkka ii leat okta dehalacCamus
faktor, baicce syntaksa lea dehalas, ja erenoamazit oamasteadd;ji kasus. Jus
oamasteadd;i lea subjeakta dahje objeakta, de measta 4lo valljejuvvo SOG.
Jus oamasteadd;ji lea genetiivvas, illatiivvas dahje lokatiivvas, ja oapmi lea
eara kasusis go genetiivvas, de valljejuvvo dabalacCamusat ieza-gihppu.

Gaskabuolva ja nuorra ¢allit leat muora gurut oavssis, ja daid gaskkas lea
oami semantihkka dehalaccat go syntdksa, ja erenoamazit Suoma beale
callit (Vest ja Paltto) geavahit SOG vuosttazettiin semantihkalas joavkkuin
FUOLKI, RUMAS ja OPMODAT. Jus oapmi gulla eard semantihkalas jovkui, de
rahkadusa valljemis lea oami kasus dehalaccat go ¢alli ruovttuguovlu. Go
oapmi lea essiivvas, komitatiivvas dahje lokatiivvas, de ¢4jeha ravddamus
kassa ahte lea stuorit vejolaSvuohta valljet SOG go eara kasusiin. Dan kassa
193 ovdamearkkas leat dusse njeallje rahkadusa mat leat essiivvas.

Féktoriid dehéalasvuohta olles materialas boahta ovdan govvosis 7. Dannego
govus 6 ¢ajeha ahte ¢alliid teavsttat juohkasit ollisla¢cat buolvvaid mielde,
de letne dal ¢alli nama sajis addan programmii buolvva namahusaid ja ¢alli
geografalas gullevasvuoda. Odda testamenta lea ozZon sierra buolva- ja
guovlogilkora, OT. Analysa ¢4jeha ahte buot dehalac¢amus faktor lea buolva
dahje OT, ja oppalacCat materidlas lea substantiivva semantihkka ollu
dehalaccat go cealkaga syntdksa. Mearkkasanveara lea ahte ¢alli geografalas
gullevasvuohta ii leat dehala$ dasa mo SOG ja ieZa-gihput juohkasit.

Govus 7. CART-analysa c¢ajeha faktoriid dehalasvuoda, nugo R-progrdmma céjeha daid.

Seammasullasa$ guovttejuohku lea davvisamegiela adposiSuvnnaid geava-
husas. Muhto adposiSuvnnaid geavahusas juogo pre- dahje postposiSuvdnan
lei stuorra erohus Suoma ja Norgga beale ¢alliid gaskkas, ritkkaid eanet-
logugielaid ieSvuodaid dihte (Antonsen ja earat 2012). Maiddai oamastan-
NP:id valljema oktavuodas liv¢cii vuorddehahtti ahte oktavuohta ritkkaid
eanetlogugielaide livecii dehdlas faktor, dannego maiddai suomagielas
oamastangehcosat laktasit substantiivvaide, muhto darogielas ii leat dakkar

rahkadus.

9 Konklusuvdna

Materidla guorahallan ¢4jeha stuorra buolvvaidgaskasas erohusaid das
man ollu ¢allit geavahit SOG ja ieza-gihpu, muhto maiddai erohusaid
buolvvaid siste. Guokte boares c¢alli, Anders Larsen ja Hans A. Guttorm,
geavaheaba SOG mangga geardde eanet go seamma buolvva eara callit, ja
Odda testamenta sulastahtta dan guovtti ¢alli teavsttaid, vaikko jorgalus
almmuhuvvui easkka 1998:s. Dat ¢ajeha ahte bargojoavku atna arvvus
boares c¢alliid ¢allingiela.

38



Oamastanrdhkadusat davvisami girjjalasvuodas

leza-gihpu geavahus lassana sakka boarraseamos buolvvas gaskabulvii.
Gaskabuolvvas nuoramus bulvii njiedja SOG-geavahus, ja boadus lea ahte
ieza-gihppu geavahuvvo davjjibut go SOG. Eksoforalas oktavuodain sahtta
SOG sajis geavahit gihpu mas leat persovdnapronomen ja substantiiva, ja
vejolaccat oamasteapmi ii merkejuvvo seamma déavja go ovdal. Muhto
materialas oidno maiddai ahte ieza-gihppu geavahuvvo eanet ahte eanet
SOG sajis anaforalas rahkadusain. Gaskabuolvva ja nuoramus buolvva ¢allit
geavahit ieZa-gihpu anaforala$ rahkadusain measta logi geardde eanet go
boarraseamos ¢allit, ja nu lea ¢alli buolva ollu dehdlaccat go goappa guovllus
son boahtd. Boarraseamos callit geavahit dabalaccat ieza-gihpu oamasteami
deattuheapmai dahje kontrasteremii. Nuorat buolvvaid teavsttain ii leat
dakkar geavahus seamma cielggas. Johan Turi giella spiehkasta veahas
boarraseamos calliid gielas, ja allana muhtun muddui gaskabuolvva gillii.
Maiddai eard gielala$ analysas lea Johan Turi ¢allingiella spiehkastan eara
su guovllu ¢alliid teavsttain (g¢. Antonsen ja earat 2012).

Syntavssalac€at ieza-gihppu lea davjjibut eahpeprototyhpalas anaforalas
geavahusas go SOG, sihke oami ja oamasteadd;ji kdsusa ektui. SOG geava-
huvvo harve nominatiivvas ja essiivvas, ja nominatiivvas dusSe olbmuid
birra. Dihto cealkkarahkadusain SOG ii sdhte geavahuvvot ieZa-gihpu sajis.
Dan dihte lea ieza-gihppu soddjileabbo go SOG. leza-gihppu ii leat seamma
moalkai go SOG, ja dat guokte ieSvuoda sahttet leamas mielde vaikkuheamen
dasa ahte ieza-gihppu adnojuvvo dadistaga eanet SOG sajis. Nu orru ahte
dat giela siskkaldas faktorat leat mielde lastheamen giellanuppastuvvama
leavttu, ja dat dahpahuvva sullii seamma ladje Suoma beale Deatnogattis
ja Guovdageainnu guovllus.

Gaskabuolvva ja nuoramus calliide lea oami semantihkka hui dehalas.
Oamastangeazus lasihuvvo erenoamazit saniide mat gullet semantihkala$

FUOLKI-jovkui, ja dat tendeansa stuorru buolvvas bulvii. Maiddai
semantihkalas joavkkuin RUMAS ja oPMODAT callit geavahit davjjimusat SOG,
earret nuoramus Calli guovttos geat milloseappot geavaheaba ieZa-gihpu.
Liv¢cii miellagiddevas guorahallat materidla saniid dasis, vai oainnasii
man dehalas substantiivvaid earutkeahtesvuohta lea, ja dasa lassin geahccat
eard faktoriid. Dasa galgga$ii leat stuorit materidla go maid moai letne das

guorahallan.

verSuvnnain.)

JAV3 = Jovnna-Ande Vest 2005: Arbbolaccat 3. Karagjohka: Davvi Girji.
(SIKOR)

SIKOR lea UiT Norgga arktalas universitehta ja Norgga Samedikki sami
teakstadoakkaldat. Coakkaldat lea olamuttus dan ¢ujuhusas: <http:/
http://gtweb.uit.no/korp/>. Moai vie¢€aime materiala njuolgga UiT-
serveris.

Possessive constructions in North Saami
prose

We present an analysis of nearly 4K examples of possessive constructions
extracted from nearly 0.7M words of North Saami prose representing works of
authors born in three time periods (1870-1927, 1947-1957, 1972-1983), plus
arecent (1998) translation of the New Testament. The examples document an
ongoing language change in which the possessive suffix attached to a noun
(“SOG”) is being replaced by the genitive reflexive pronoun preceding the
noun (“ieza-"). All examples are hand tagged for the two constructions, SOG
vs. ieza-, plus a host of variables including the case and semantic class of the
possessum and possessor, the person and number of the possessor, the source
of the example, and the generation and geographical location of the author.
In addition to anaphoric, endophoric, and exophoric reference previously
described, we discover a generic type of reference. We track the progress
of the language change across generations and find Johan Turi exceptional
because he used ieZa- more than his contemporaries. We focus particularly
on examples of double marking of possession, and on examples where the
number of the possessive construction does not match the possessor, and
on the case and semantic class of possessor and possessum. It appears that
semantics play a greater role in the choice of possessive constructions for the
middle and younger generations than for the older generation. We hypothesize
that the greater morphological complexity of the SOG construction is a
language-internal factor that has contributed to its decline.

Keywords: possessive constructions, possessive suffixes, syntax, North
Saami, language change

